
Texte
Transcription diplomatique

I’ay remarqué l’an, le iour, & la place,               
Que me trouuãt vis à vis de ton œil                     
Tu declinas vers moy ton doux acueil,                
Embelliſſant d’vn taint rouge ta face.                  

O cieux aſtrez, ô terre quelle grace,                     
Ie t’en apelle en teſmoing (ô ſoleil)                     
Qui lors ialoux te bruniſſant de dueil,                  
Dans le couuert des nués prins ta trace :              

Tout le vermeil eſtoit en elle & moy :                   
O dieu moteur d’vn reciproque eſmoy,                
Ne permetz point que d’vne ſotte honte               

Elle ſe ſoit en ce taint conuertie :                           
Mais fais Amour que l’ardeur qui nous donte      
Nous ait vniz en ceſte ſimpathie.

